
IL-FOQRA HUMA T-TEZOR TAGHNA

Nimmaginaw li kieku kellu jigi Valerjanu llum! Valerjanu kien l-Imperatur ta’ Ruma fiz-
zmien ta’ Lorenzo, meta 1-Papa Sistu II kien fuq it-tron ta’ Pietru jmexxi 1-Knisja. Il-Papa
kellu qgribu lil dan iz-zaghzugh Arcidjaknu, jigifieri responsabbli tad-djakni, ta’ dawk li
jaqdu. Li kieku kellu jigi I-Imperatur Valerjanu llum, u l-istess talba li ghamel lil Lorenzo fis-
sena 257, jigifieri “Gibli t-tezori tal-Knisja”, jaghmilha lili, lill-Knisja Kattolika, lilkom
Parrocc¢a ta’ San Lawrenz, kieku liema tezori nehdulu?

X’inhu l-iktar importanti ghalina, ghall-Knisja, ghall-Parro¢¢a? X’hemm fil-qalb, fi¢-¢entru
tal-interess tal-hidma, tal-impenn kontinwu taghkom? X hemm fil-qalb, fit-tahbil il-mohh, fl-
inkwiet tieghi bhala Raghaj, bhala responsabbli tal-Knisja fid-Djocesi taghna? X’inhu dak li
lili ma jhallinix norqod? X’inhu dak li lilkom ma jhallikomx tieklu sew? X’inhu dak li lilkom
jehdilkom hafna hin u energija? X’hemm fi¢-centru tal-Knisja taghna? X’hemm fi¢-¢entru
tal-Parrocca taghna? X’nehdulu? L-istatwa ta’ San Lawrenz? X’nehdulu? It-tizjin sabih li
ghandna madwar il-Festa? X’nehdulu? L-ispirtu ta’ kompetizzjoni, 1-ispirtu ta’ pika li hawn
bejn parro¢ca u ohra? X’nehdulu lill-Imperatur Valerjanu? I¢-celebrazzjonijiet sbieh li
naghmlu? X’nehdulu lill-Imperatur Valerjanu? Id-dehbijiet li ghandna, il-gid li ghandna, il-
proprjeta li ghandna? Jien bhala Isqof tad-Djocesi x’se nehodlu lil Valerjanu, jekk ikollu
jitlobni u jghidli: ‘Gibli 1-gid tal-Knisja’, ‘Gibli t-tezori tal-Knisja’.

Jiena nahseb li 1-Knisja taghna tbieghdet hafna mill-Knisja tal-Papa Sistu II u ta’ Lorenzo!
Ejjew inkunu sincieri, ejjew ma ndurux mal-lewza, ejjew ma nidhkux bina nfusna u bl-
ohrajn: ejjew nghidu li ghalina 1-fogra mhumiex importanti, ejjew nghidu li ghalina 1-fogra
huma fl-ahhar, huma fil-genb. Inwarrbuhom kemm jista’ jkun, ma rridux inharsu lejhom, ma
rridux narawhom ghax jinterpellawna, jistagsuna, ghax jaghmlulna domanda gawwija:
‘Ghinni, ghinni. Agsam li ghandek mieghi. Kun Kristjan ta’ veru. Kun Lorenzo iehor’. Ejja
nkunu sincieri, ghax inkella nkomplu nilaghbu, naghmlu plays, wahda wara 1-ohra, inkomplu
nirrectaw u ma nkunu qatt iltgajna mal-verita taghna nfusna, mal-verita ta’ dak li geghdin
nghixu, ma nhallu qatt bis-serjeta 1-Evangelju jkellimna. Min ifittex hajtu, min ifittex li jkun
sew, min ifittex lilu nnifsu, jitlifha, jispi¢¢a ma jkun qatt kuntent, jispi¢c¢a jigri wara r-rih u
ma jilhqux, jispi¢¢a jigri u jcedi. Imma min jitlef hajtu, min jaghti lilu nnifsu ghall-Evangelju,
dak hu li jiksibha (ara Mk 8:35).

Qed naghmlu festa lil dan il-qaddis kbir, li t-tezor tieghu kien l-ghajnuna, il-qadi, il-ferh tal-
fogra. Dan li kellu fi¢-centru ta’ gqalbu Lorenzo! Ghalhekk il-Papa Sistu, diga minn Zaragoza
fejn kienu flimkien ghalliem u student, gharaf il-qalb generuza u kbira ta’ dan iz-zaghzugh.
Hadu mieghu Ruma, mhux biex jara kif permezz tieghu I-Knisja takkwista artijiet, poter,
setgha quddiem I-Imperatur, gid, flus, dehbijiet, imma hadu mieghu biex ikun jista’ jgassam u
jaqdi tassew lill-foqra, jara liema huma l-bzonnijiet veri ta’ Ruma ta’ Zmienu, u jipprova jkun
gaddej ta’ veru ta’ nies fil-bzonn.

Nisimghuh lill-Papa Frangisku fi zmienna jistedinna, jghidilna, jinterpellana biex ikollna I-
fogra fic-centru ta’ qalbna, tal-hidma taghna, tal-parroc¢¢i taghna. Kemm nixtieq nara I-
komunitajiet Insara taghna, il-parroc¢i taghna jkunu bhal dawk I-idejn miftuha tal-omm li



tilga’ u li tilhaq b’mod specjali dawk l-ulied 1i huma l-iktar fil-bzonn, li ghaddejjin minn
zmien ikrah u difficli! Liema huma I-bzonnijiet tan-nies ta’ zmienna? Liema huma I-foqra ta’
zmienna?

Mohhna forsi li l-ewwel li jmur fuq l-immigranti. Iva, u bir-ragun. Mhux biss ghax huma
fogra, imma ghax ahna kuntenti i dawn huma foqra. Beggars are not choosers! Allura
x’naghmlu? Inhaddmuhom lil dawn l-immigranti! Inhaddmuhom, imma nhallsuhom mhux
kif hagghom, mhux kif ikun thallas Ghawdxi jew Malti, imma jkollhom joqoghdu, inkella ma
jsibux xoghol. Dan hu I-Kristjanezmu taghna! Dawn huma I-festi taghna! Dan hu dak li qed
naghmlu, b’ghajnejna maghluqgin. Anzi, kwazi kwazi kuntenti li rnexxielna nakkwistaw, li
niggwadanjaw, naqilghu minn fuq il-fgir, minn fuq il-batut. Kwazi kwazi rrealizzati li
rnexxielna naghmlu bi¢c¢a negozju. Fejn hu 1-Kristjanezmu? Fejn hu I-Evangelju? Fejn hu dak
li jitlobna Gesu? Li naghtu lilna nfusna, li nfittxu li nghinu lill-fgir u lill-batut! Fejn hu dan
kollu? Veru huma foqra dawn l-immigranti!

Imma rridu noqoghdu attenti, ghax jista’ jkun li bl-istil tal-hajja li qeghdin nghixu f’Malta u
f’Ghawdex ghamilna klassi ta’ nies li huma ingas minna: ta’ dawn il-barranin, li mhumiex
choosers, ma jistghux jaghzlu; ta’ dawn il-barranin li ahna geghdin inZommu tahtna b’xi mod
jew b’iehor. Ghaliex ¢ertu xoghol jaghmluh huma biss? Xi jfisser dan? Ghaliex ghamilna -
ghazla, ahna bhala poplu, li l-aghar xoghol, dak ix-xoghol li ma rridux naghmlu ahna,
naghtuh lilhom, imhallas proprju bi prezzijiet tassew tal-foqra, bi prezzijiet tassew li
mhumiex gusti?

Liema huma I-fogra ta’ Zzmienna? Drajnieh il-faqar tat-tfal Zghar taghna. Drajnieh, langas
ghadna naghtu kasu. Liema hu dan il-fagar? Ghandna hafna tfal foqra fid-djar mhux biss
ghax huma vittma ta’ separazzjoni kultant, imma wkoll ghax m’ghandhomx dak li ghandhom
bzonn ta’ veru: l-imhabba vera tal-genituri taghhom. Foqgra ta’ veru dawn it-tfal taghna, ghax
ma ghandhomx dak li tassew jehtiegu: relazzjoni serena, trankwilla bejn il-genituri taghhom,
bl-iskuza li geghdin naqilghu I-flus ghalihom, li geghdin inhejjulhom il-futur. Imma qed
inhejju l-futur mhux ghalihom, mhux ghat-tifel jew tifla tieghi, imma biex minghalina
jkollhom fejn jogoghdu, biex minghalina jkunu sew, imma jkun jonqoshom dak li hu l-aktar
fundamentali: 1-imhabba, il-kura, l-attenzjoni, l-istima ta’ veru, li tifel u tifla jgibu meta ahna
nghaddu I-hin maghhom, meta ahna noqgoghdu maghhom.

X’inhu jigrilhom it-tfal taghna? It-tfal taghna mimlijin disturbi, diffikultajiet, problemi li
ahna u ta’ gabilna langas biss konna noholmu bihom, ghax kien hemm missier u omm li
kienu hemmhekk prezenti, u kienu jaghmlu tajjeb ghal hafna affarijiet, ghal hafna problemi.
Imma llum jinqalghu d-diffikultajiet, u minflok il-missier u l-omm jidhol l-ispecjalista, it-
terapista, il-counsellor, il-psikjatra, I-LSE, u nistghu nibgghu nsemmu... dejjem biex
jissostitwixxi u jbiddel il-figura, il-persuna tal-omm u l-missier.

Dawn huma 1-foqra ta’ zmienna. Dawn huma l-foqra li kieku Valerjanu jistagsina: ‘Gibuli t-
tezori tal-Knisja’. Dawn li rridu nehdulu. Dawn irridu niehdu hsieb tassew, bhala
komunitajiet Insara, bhala komunitajiet Kristjani ta’ veru. Imma liema huma iktar il-foqra ta’
zmienna?

Il-fogra ta’ zmienna huma l-adolexxenti, li m’ghandhomx biex jixtru d-droga. Ghamilniehom
foqra apposta lill-adolexxenti taghna. Weghedniehom il-ferh u I-hena, permezz tal-flus,
permezz tan-negozju. Meta int taghmel ideal li trid tixtrih u tilhqu bil-flus, int bilfors qieghed
tohloq il-fogra fi zZmienek. Qed noholqu foqgra godda: barra I-fagar tal-flus, il-fagar ta’



sinifikat, il-fagar ta’ sens tal-hajja; li jqum filghodu u ma jafx se jaghmel, li ghada ma jafx
x’gej ghalih, li I-futur tieghu mcajpar, li ma jafx jekk hux se jkun Ghawdex, Malta, barra jew
xi mkien iehor. Huma esperjenzi li ahna u ta’ gabilna qatt ma ghexna. Huma esperjenzi godda
li geghdin joholqu fagar gdid. Zghazagh li ghandhom bzonn min jismaghhom, min
jithimhom, min ihobbhom, zghazagh li qeghdin ifittxu.

Intom tahsbu li x-xewqa li jiddamdmu 1-Gimgha u s-Sibt filghaxija gejja ghax huma sinjuri,
ghax huma ma jonqoshom xejn, ghax huma mhumiex foqra? Gejja proprju minhabba dan il-
fagar ta’ vojt, dan il-fagar ta’ nuqqas ta’ sens li geghdin jghixu, li gibniehom jghixu fid-dinja
ta’ zmienna. Xi gralna? Gralna li ahna l-adulti nippuntaw subghajna lejn iz-zghar, imma
huwa ahna li geghdin nghollu I-prezzijiet tal-bini, tal-artijiet, tal-kiri, il-bejgh ta’ dik u tal-
ohra, tant li lil dawn iz-zghazagh, minghajr ma nafu, u forsi minghalina ghalihom,
gtajnielhom galbhom. Dawn huma foqgra godda li I-Knisja f’Ghawdex, li parro¢¢a denja ma
tistax ma taghtix kas, ma tistax ma tihux hsieb, ma tistax ma thobbx, ma tistax ma tbatix u ma
taghtix lilha nfisha ghalihom.

Liema huma iktar il-foqra f’pajjizna, f’Ghawdex taghna? Huma I-genituri, li langas
bagghalhom hin iharsu lejn xulxin, li ma ghandhomx lanqas hin jistriehu, li jingabdu f’ritmu,
f’magna ingranata, magna li trid tigri I-hin kollu, magna li ma tistax tieqaf, bla nifs. Hi dinja
li ged thallina bla nifs, ghax gbadna l-orjentament bil-maqlub ta’ dak li talabna 1-Evangelju
tal-lum (ara Mk 8:34-35). Hi dinja li ged tigri bla nifs, ghax gbadna d-direzzjoni differenti
minn dik li qabad Lorenzo. Hsiebna biex nakkwistaw, biex ikollna, biex ingibu, waqt li
Lorenzo u l1-Evangelju tal-lum ged jitolbuna: ‘Tinkwetax, il-Mulej jipprovdi. II-Mulej jaghtik,
agsam minn dak li ghandek, aghti minn dak li ghandek. Fittex 1-ewwel li tghin lil haddiehor,
b’mod specjali lil dawk li huma fil-bzonn’.

Kemm hi bidla radikali li 1-Evangelju fil-Festa tal-lum ged jitlobna, biex ma nahsbux iktar
fina nfusna, imma anki jekk ahna limitati, anki jekk m’ghandniex, anki jekk ghandna ftit, dak
li ghandna nagsmuh u naghtuh! Il-hajja taghna trid tkun ghotja kontinwa. Ara x’inhu jigrilna!
Dhalna f’girja li ma tispicca qatt, b’illuzjoni li xi darba se nkunu trankwilli, ghax se jkollna
bizzejjed. Imma din il-girja qed togtolna, ged titfaghna f’dipressjoni kbira. Kemm hawn nies
dipressi, ghajjenin, imdejqin? Il-girja li dhalna fiha. Ahna kull kif ha mmutu, kollha kemm
ahna. Imma jien nista’ mmut ¢edut, ghax infittex li nkun sew, ghax infittex li npoggi lili
nnifsi sew, infittex li nhares il-knisja tieghi sew, il-parrocca tieghi sew, id-drittijiet tieghi; u
mmut cedut ghax gatt ma jirnexilli mija fil-mija. Imma nista’ mmut ukoll minghajr ma
noqghod infittex lili nnifsi, u dak li ghandi, anki jekk ftit, naghtih, nghaddih lill-ohrajn,
nitkisser ghall-ohrajn, nitbiccer ghall-ohrajn, naghti lili nnifsi ghall-ohrajn, ingassam lili
nnifsi ghall-ohrajn.

Dan hu 1-mod tal-ferh li ghallimna u li hu l-mudell tieghu Lorenzo. Dak hu dak li jghallimna
l-Evangelju tal-lum. Ghandu Gest ragun meta jghid: “Min irid isalva hajtu, jitlifha” (v. 35).
Jekk jien hsiebni biss fija nnifsi, jekk hsiebni biss biex inkun kuntent, biex inpoggi lili nnifsi
u lil ta’ madwari sewwa, biex inkun patrijott, biex inpoggi sew il-parrocca tieghi, il-Knisja
tieghi, id-djocesi tieghi, u ma nharisx ’il barra, ma nkunx generuz, ma narax il-bzonnijiet tal-
ohrajn, jien ma jkollix l-attitudni tal-Evangelju u ta’ Lorenzo. U mmut cedut, ghajjien, fid-
dipressjoni, ghax qatt mhu se jirnexxili nilhaq certezza mija fil-mija.

Imma hemm mod iehor kif tmut: “Jekk il-habba tal-qamh ma tagax fl-art u tmut, hi tibga’
wehidha; imma jekk tmut, taghmel hafna frott” (Gw 12:24). Dan kollu ghandna esperjenza
tieghu. Kull darba li ahna gassamna minn dak li hu taghna, tajna minn dak li hu taghna,



irringrazzjajna lil Alla ghad-doni kollha tieghu, u ma gisniex lilna nfusna bhala proprjetarji
ta’ dawn id-doni, imma sempliciment bhala benefi¢jarji, li r¢ivejna hafna — u allura, la ahna
benefi¢jarji u réevejna, irridu nagsmu, naghtu lill-ohrajn — hemmhekk ghamilna esperjenza
ta’ Knisja u ta’ ferh.

Min huma I-foqra ta’ Zmienna? Il-fogra ta’ Zmienna huma l-anzjani taghna, li hadmu u
stinkaw, hamsa, sitta, seba’, tmien, disat itfal. Rabbewna, tawna edukazzjoni, tawna kulma
kellna bzonn, imbaghad sabu ruhhom ‘ipparkjati’ xi mkien, f’xi dar, ghax m’ghandniex hin
ghalihom, ghax jitolbuna hafna energija, ghax ma jistax ikun li nkomplu maghhom, ghax
difficli biex tobdi, biex tasal halli tagdihom fil-bzonnijiet medic¢i taghhom, ghax sar
impossibbli ghalina. Kemm huma dawn il-foqra fi¢-¢entru tal-komunita parrokkjali? Kemm
huma fi¢-centru tal-Knisja Ghawdxija? Kemm huma fi¢-centru tal-preokkupazzjoni tieghi,
taghna lkoll? Inkella din il-Festa tkun kummiedja! Almenu, ha nirrikonoxxi, jien l-ewwel
wiehed, li mhux veru I-fogra huma fic¢-¢entru ta’ galbi, mhux veru 1-fogra huma fi¢-centru tal-
Knisja Ghawdxija, mhux veru I-fogqra huma fic-¢entru tal-preokkupazzjoni tieghi! Almenu
nkunu sinc¢ieri, naghmlu din il-verita maghna nfusna, kollna kemm ahna.

Ejjew inkunu sincieri u nhallu lil Lorenzo jkellimna b’qawwa. Ejjew inhallu 1-Kelma tal-
Evangelju ma tagax fix-xejn. Ghax ma jistax jigri aghar milli nisimghu I-Evangelju, naghmlu
esperjenza sabiha bhal ta’ dalghodu — muzika, kant, knisja sabiha — u nohorgu minn hawn u
nghidu: ‘Kemm kienet sabiha l-quddiesa!’, imma nergghu ghal li konna. Ma nistghux
naghmlu aghar minn hekk! Ejjew nitolbu lil Lorenzo biex bin-nar ta’ dik il-grada li hargitu
jahraq nagra lilna wkoll, halli nqumu ftit fuq taghna. Ghamlu erbat ijiem ta’ shana konna se
niggennu... u dak qalilhom: ‘Isma’, hawnhekk sar, issa qallbuni fuq in-naha l-ohra!”.

Ejjew nitolbu lil Alla permezz ta’ dan il-qaddis kbir Lorenzo biex almenu, jekk ahna nghidu
li ahna Nsara, nirrikonoxxu u naghrfu kemm baqghalna x’nimxu, naghrfu li mhux veru ahna
Nsara awtentici. Ejjew nitolbuh lil Lorenzo jaghtina din il-qawwa biex nitharrku, inqumu.
Ejjew nitolbuh jaghtina 1-ghajnuna, lil kull wiehed u kull wahda minna, biex naghmlu
ghazliet prattici, ghax fil-familja ta’ kull wiehed u kull wahda minna hemm tezor, f’kull
familja hemm fqir, f’kull familja hemm tifel li kulhadd umbrah: hija jew ohti li hadd ma
jridhom, ommi jew missieri li miggieled maghhom. F’kull familja hemm it-tezor tieghi,
hemm il-fqir li ghandu bzonni.

Ejjew illum naghmlu decizjoni, ghazla ta’ veru — jien l-ewwel wiehed — li meta Valerjanu
jitlobna: ‘Gibuli t-tezori taghkom’, ahna nehdulu bl-imhabba, b’mahfra, dik il-persuna, dawk
il-persuni li s’issa hallejna hafna fil-genb, dawk li ahna stess ghamilna foqra fil-hajja taghna,
forsi fil-familja taghna stess.



